
PEDAGOGIK KONFLIKTLAR: 
TURLARI, SABABLARI VA 
OPTIMAL YECHIMLARI

Muhammadiyeva Setora Odil qizi
Turon universiteti magistranti

Annotatsiya: Ushbu maqolada pedagogik konfliktlarning mohiyati, ularning yuzaga kelish sabablari, optimal yechim 
usullari va bu jarayon orqali yuzaga chiqadigan ijobiy (pozitiv) jihatlar yoritilgan. Konfliktlarning salbiy oqibatlarining oldini 
olish bilan birga, ularni tarbiyaviy va rivojlantiruvchi imkoniyatga aylantirish mexanizmlari ham ishlab chiqiladi.

Kalit so‘zlar: pedagogik konflikt, kommunikatsiya, yechim strategiyalari, tarbiyaviy ta’sir, psixologik yondashuv, ijobiy 
rivojlanish.
Abstract: This article explores the essence of pedagogical conflicts, the reasons for their emergence, optimal strategies 
for resolution, and the positive aspects that can be developed through managing such conflicts. The focus is on trans-
forming conflicts from a potentially negative experience into an educational and developmental opportunity. Mechanisms 
for utilizing conflicts as tools for personal growth, communication development, and emotional resilience are discussed.

Key words: pedagogical conflict, communication, resolution strategies, educational impact, psychological approach, 
positive development.
Аннотация: В данной статье рассматривается сущность педагогических конфликтов, причины их возникновения, 
оптимальные стратегии их разрешения, а также положительные аспекты, которые можно развить при правильном 
управлении такими конфликтами. Основное внимание уделяется трансформации конфликтов из потенциально 
негативного опыта в образовательную и развивающую возможность. Обсуждаются механизмы использования 
конфликтов как инструментов личностного роста, развития коммуникативных навыков и эмоциональной устой-
чивости.

Ключевые слова: педагогический конфликт, коммуникация, стратегии разрешения, воспитательное воздействие, 
психологический подход, позитивное развитие.

KIRISH
Inson o‘z hayotida bolalik davridanoq boshqa insonlar bilan turli ijtimoiy munosabatlarga kirishadi. Inson 

hayoti esa boshqalar bilan bo‘ladigan munosabatlarning uzluksizligidan iborat jarayondir. Biroq bu munosa-
batlar har doim ham bir tekis, silliq va tinch davom etavermaydi. Hayotning izchil davom etishiga turli nizo va 
ziddiyatlar xalaqit beradi. Biz bu holatlarni konfliktlar deb ataymiz.

MAVZUGA OID ADABIYOTLAR SHARHI
Pedagogik jarayon – bu murakkab va ko‘p qirrali faoliyat bo‘lib, unda o‘qituvchi va o‘quvchi, ota-ona va 

pedagog, hamkasblar o‘rtasida turli xil muloqot shakllari yuzaga keladi. Bunday interaktiv munosabatlarda 
muayyan kelishmovchiliklar – ya’ni konfliktlar vujudga kelishi tabiiy holat hisoblanadi. Muhimi – bu konfliktlarni 
qanday boshqarish va ular orqali qanday ijobiy natijalarga erishish mumkinligini anglashdir. Pedagogik kon flik-
tlarning sabablari quyidagi omillar bilan bog‘liq:
• o‘qituvchi va o‘quvchi o‘rtasidagi o‘zaro tushunmovchiliklar; ta’lim jarayonida qo‘llaniladigan metodlar bilan 

bog‘liq noroziliklar; shaxslararo kommunikatsiyada emotsional beqarorlik;
• ijtimoiy-psixologik omillar – tengsiz munosabatlar, stereotiplar, kutilmalar farqi.

Nizo, ularning kelib chiqish sabablari va turlari haqida fikr yuritilganda, O‘zbek tilining izohli lug‘atida nizo 
tushunchasi quyidagicha talqin qilinadi: “Nizo – bu o‘zaro kelishmovchilik yoki qarama-qarshilik, dushmanlik, 
adovat orqasida tug‘ilgan holat, munosabat, ixtilof, nifoq”. Adovat, ixtilof, nifoq tufayli o‘zaro janjallar sodir 

bo‘ladi. Odamlar janjal haqida o‘ylaganlarida dushmanlik, qo‘rqitish, bosqinchilik, tortishuv kabi noxushliklarni 
nazarda tutadilar.

TADQIQOT METODOLOGIYASI
Pedagogik konfliktlarni optimal hal qilishda quyidagi strategiyalar muhim hisoblanadi:
Empatik yondashuv – har ikki tomonning hissiyotlarini tushunishga harakat qilish. Muammoni tanaffus 

paytidagi tor koridorda, darsga ikki daqiqa vaqt qolgan paytda, shovqin orasida, bola yig‘lab turganida, oppo-
nentingiz ishga shoshilayotgan vaqtda yoki u bemor bo‘lganida hal etish mushkul. Hamsuhbatingiz va o‘zingiz 
tinch, hech kim halaqit bermaydigan, ikkalangiz boshqa joyga shoshilmay, bafurja suhbat quradigan joy borli-
giga amin bo‘ling. Suhbat uchun qulay joy bo‘lsagina, tomonlar orasidagi muloqot uchun sharoit yaratilgan 
bo‘ladi.

Faol tinglash – taraflarning fikrini to‘liq eshitish va xulosa chiqarishga shoshilmaslik. Siz uni eshitsangiz, 
u bir darajada o‘z hurmatiga egaligini his eta boshlaydi. Sizning e’tibor bilan eshitganingiz uning hissiyotla-
rini tinchlantiradi. U so‘zlash jarayonida “samoanaliz” bilan ham shug‘ullanadi. Bu esa unga o‘z hissiyotlarini 
nazorat qilish va anglashda ko‘mak beradi.

Ijobiy til va tana zaboni vositalaridan foydalanish – muammoni shaxsga emas, balki muayyan holatga 
bog‘lash. Siz qarshingizda turgan odam tomonidan o‘z ichki hissiyotlaringizning to‘g‘ridan to‘g‘ri anglanishini 
istamaysiz, chunki aynan mana shu daqiqalarda siz ushbu odamga nisbatan salbiy hissiyotlar ichida bo‘lishingiz 
mumkin. Biroq siz o‘z hissiyotlaringizni yashirishingiz lozim. Ammo tana harakatlaringiz ongingiz to‘rida shakl-
langan munosabatingizni tana zaboni orqali ayon etishi mumkin. Chunki axborot faqat so‘zlar orqali emas, 
balki tana harakatlari orqali ham uzatiladi. Demak, tana zaboni axborot almashish va tarqatishda faol ishtirok 
etadi. Informatsiyani uzatishda biz ko‘pincha e’tibor bermaydigan ana shu noan’anaviy usul – “tana zaboni” 
hisoblanadi.

TAHLIL VA NATIJALAR
Shunday qilib, tana zaboni nima? Tana zaboni ilmiy, aniq, lo‘nda tushuncha bo‘lmay, balki tanamiz harakati 

oqibatida berilayotgan, uzatilayotgan signallar majmuidan iborat. Biz bu signallarni ataylab yoki o‘zimiz bilmagan 
holda atrofdagilarga ma’lum qilamiz. Moslashuvchanlik – siz jamoada sodir bo‘lgan ziddiyatdan tashqarida 
bo‘la olmaysiz. 

Agar siz konfliktga umuman aralashmasangiz ham, sizdan konfliktga nisbatan o‘z munosabatingizni oydin-
lashtirish so‘ralganda, xohlang-xohlamang, ziddiyatga nisbatan o‘z fikringizni, o‘z xulosalaringizni aytishga 
majbur bo‘lasiz. Bunda qat’iy pozitsiyalardan voz kechib, hamkorlikka intilish muhim. O‘z-o‘zini anglash va 
refleksiya – pedagog va o‘quvchi tomonidan o‘z xatti-harakatlarini tahlil qilish.

Konfliktlar to‘g‘ri boshqarilganda quyidagi ijobiy natijalarga erishish mumkin:

• tarbiyaviy ta’sir kuchayadi – o‘quvchi mustaqil fikrlash, muammoni hal qilish ko‘nikmasini o‘zlashtiradi;

• ijtimoiy kompetensiyalar rivojlanadi – muloqot, murosa qilish, empatiya singari sifatlar shakllanadi;

• psixologik barqarorlik oshadi – konfliktlarni boshqarish tajribasi shaxsiy o‘sish uchun asos bo‘ladi;

• ijodiy yondashuv kuchayadi – qarama-qarshiliklar muqobil fikrlar va innovatsion qarorlar manbai bo‘lishi 
mumkin. 

Sotsiologlar tadqiqotlari ko‘rsatishicha, “ruxiy iqlim” yaxshi bo‘lgan, intizom yuqori bo‘lgan joyda nafaqat 
iqtisodiy ko‘rsatkichlar yuksak bo‘ladi, balki nizolar ham ancha kam uchraydi va xodimlarning o‘z mehnatidan 
katta qoniqish olayotgani ko‘zga tashlanadi. Xodimlar noroziligi esa yuksak talabchanlik va ishlab chiqarish-
ning ba’zi jihatlarini yaxshilash, bu orqali mehnat unumdorligini oshirish istagining natijasi sifatida ijobiy sabab 
bo‘lishi mumkin. Pedagogik konfliktlar ta’lim-tarbiya jarayonining ajralmas bir qismi bo‘lib, ularning to‘g‘ri bosh-
qarilishi nafaqat salbiy oqibatlarning oldini olish, balki shaxsiy va ijtimoiy jihatdan ijobiy rivojlanish uchun imkon 
yaratadi. 

Konfliktlar vaziyatida pedagoglar o‘zlarining kommunikativ, emotsional va psixologik yondashuvlarini tako-
millashtiradilar. Aynan mana shu omillar orqali tarbiyaviy jarayon yanada samarali kechadi. Pedagogik konfliktlar 
har doim ham muammoli holat sifatida emas, balki o‘sish va taraqqiyot imkoniyati sifatida qarali shi zarur. Konf-
liktlarni boshqarish jarayonida empatik tinglash, o‘zaro hurmat, murosaga tayyorlik, emotsional nazorat kabi 
ko‘nikmalar muhim ahamiyat kasb etadi. Bu jarayon nafaqat o‘qituvchi va o‘quvchi o‘rtasida, balki hamkasb  lar, 
ota-onalar va ta’lim muassasalari boshqaruvi orasidagi munosabatlarni ham mustahkamlaydi.

XULOSA
Optimal yechimlar orqali pedagogik konfliktlar ijtimoiy, axloqiy, madaniy va psixologik jihatdan chuqur 

o‘zgarishlar hamda rivojlanishlarga turtki bo‘ladi. Shu sababli, zamonaviy pedagog har bir konfliktni rivojlanti-
ruvchi resurs sifatida ko‘ra olishi, unga analitik yondasha olishi va uni ijobiy transformatsiya vositasiga aylantira 
olishi zarur. Bu esa, o‘z navbatida, pedagogik faoliyat sifatini oshiradi, ta’lim muhitini sog‘lomlashtiradi va o‘quv-
chilar shaxsini har tomonlama kamol toptirishga xizmat qiladi.

Pedagogik konfliktlar har doim ham salbiy holat emas. Ular to‘g‘ri tahlil qilinib, samarali boshqarilsa, tarbi-
yaviy va rivojlantiruvchi kuchga aylanishi mumkin. Shuning uchun har bir pedagog konfliktlarga qarshi kurashish 
emas, balki ularni boshqarish va ulardan foydalanish madaniyatini shakllantirishi muhimdir.

Foydalanilgan adabiyotlar ro‘yxati:
1. Abdullayeva M. Pedagogik texnologiyalar asoslari. – Toshkent: TDPU, 2020.
2. Xolboyeva N. O‘qituvchilar va o‘quvchilar o‘rtasidagi munosabatlarda konfliktlar. – Toshkent: O‘zbekiston faylasuflari 

jamiyati, 2019.
3. Vygotsky L.S. Pedagogik psixologiya. – Moskva: Pedagogika, 1991.
4. Rahimov M. Ta’lim jarayonida kommunikativ yondashuv. – Samarqand, 2021.
5. Fisher R., Ury W. Kelishuvga erishish san’ati. – Toshkent: Yangi asr avlodi, 2018.

